
Jazarpen luze baten kronika

Rei kazetaria 1994an atxilotu zuten ETAri laguntza eman 1zana egotzita, baina gero absolbitu egin zuten

Erredakzioa / Donostia
<4
Pepe Reik aspaldian ikasi
zuen ikerkuntza kazetari-
tzan aritzea eta ustelke-
ria kasuak salatzea
garesti ordaintzen dela.
Hala, haren aurkako zen-
bait kanpainaren ostean,
Bueren epaileak Reiren
espetxeratzea agindu
zuen. Gerora, ordea,
epaiketan ETAri laguntza
eman ziola ez zen inondik
inora frogatu, eta absolbi-
tu egin zuten.

PEPE REI kazetari galiziarrak
hogei urte baino gehiago
daramatza Euskal Herrian
lanean, eta batez ere Egin-
eko ikerketa taldeko buru
gisa hasi zenetik haren aur-
kako hainbat kanpaina jasan
ditu. Haren aurkako karte-
lak, mehatxu zuzenak eta
ondoren auzipetzea etorri
ziren.

1993ko abenduan Ertzain-
tza Egin-en egoitzan sartu
zen ikerketa taldearen bule-
goak miatzera, eta zortzi hila-
bete geroago Bueren epaileak
espetxeratu egin zuen Rei,
ETA erakundeko kide bati
Reiren artxiboan zeuden agiri
batzuk atzeman zizkiotela
argudiatuz. Hiru urte igarota
eginiko epaiketan, ordea, ez
zen inondik ere frogatu Reik
agiri horiek ETAri helarazi
zizkionik. Hala, Entzutegi
Nazionalak Rei absolbitu egin
zuen.

lazko uztailean Egin itxi
zutenean, hainbat komuni-
kabidetan berriro ere kalera-
tu ziren ikerketa taldeari
buruzko informazioak, eta
bereziki Reiren izena aipatu
zuten. Reik bazekien garai
hartako atxiloketa andana
artean berea gertatzea ere ez
litzatekeela harritzekoa, bai-
na kezka handiago azaldu
zuen bere iturrien egoeraga-
tik, haien segurtasuna arris-
kuan zegoela uste baitu Reik.
Halaber, «profesionalki eta
politikoki jazartuta» sentitzen
zirela azaldu zuen.

Pasa den astean ere, Espai-
niako komunikabideek Pepe
Reik Joaquin Navarro epaile-
arekin eta Jesus Santaella
abokatuarekin izaniko ustez-
ko elkarrizketa bat dela
medio, Garzonek Egin suma-
rioan aparteko atala zabaldu
zuela plazaratu zuten. Ondo-
ren inolako deliturik ez zela-
ko atal hori artxibatu egin
zutela jakin zen, baina igan-
dean gertatutakoaren aurre-
an giroa ederki berotu zuen.

Ertzaintzaren sarrera Egin-en. Bueren epailearen aginduz,
Ertzaintzak ikerketa taldearen bulegoak miatu zituen, Ondoren, 1994ko

abuztuan, Rei espetxeratu zuten talde armatuari laguntza ematea egotzita.

Garzoni buruzko liburua kaleratzear

PEPE REI kazetariak libu-
rugintzan ere hainbat lan
egin ditu, eta egun ere Bal-
tasar Garzon epaileari bu-
ruzko liburuan ari da la-
nean; laster batean kale-
ratu asmo du Txalaparta
argitaletxearekin. Libu-
ruan Garzonek epaile la-
nean duen jarrera, batez
ere euskal auziaren aurre-
an, salatzea da asmoa.

Joan den astean Pepe
Reik, Joaquin Navarro
epaileak eta Jesus Santa-
ella abokatuak izandako
balizko elkarrizketa baten
kontura sortu zen zurrun-
biloaren ondorioz, kazeta-
ri galiziarrak gogor kriti-
katu zuen «muntaia», bai-
na umorerako beta ere ez

zuen galdu: «Eskerrak
ematen dizkiot Garzon
epaileari prestatzen ari
naizen liburuaz egiten di-
dan propagandagatik.
Izan ere, gertaera ongi da-
tor liburuarekin, argi azal-
tzen baitu Garzonen maila
moralar. Astebete geroago
ikusita, iragarpen kutsua
dario esaldi horri.
Kaleratzear den liburu
horretaz gain, beste hain-
bat ere egin ditu Pepe
Reik. Azken urteetan kale-
ratuak aipatzearren: La
cloaca vasca, La red Galin-
do, El Jesuita, Caraban-
chel, Intxaurrondo la tra-
ma verde, Alcala 20-N, Co-
legas, Egin equipo de
investigacion.

EDURNE KOCH
Elkartasun keinuak. Pepe Reiren espetxeratzeak elkartasun keinu
ugari eragin zituen. Hala, esaterako, Egineko langile guztiak autoinkulpatu
ziren. Nazioarteko hainbat pertsonak ere bat egin zuten Reirekin.

Pepe Rei aske
eta ahsolbitua.
Hiru hilabete
espetxean egin
ostean, Pepe Rei
aske geratu zen.
Ondoren, 1997an
kasuagatik epaitu
zuten Entzutegi
Nazionalean, eta
bertan absolbitu
egin zuten.
Epaiketan ez zen
inondik ere frogatu,
fiskalak leporatzen
zion legez, Reik
ETAri informazioa
helarazi ziola.

EDURNE KOCH
Iragarpena. Fginitxi zutenean eta baita joan den astean ere, Pepe
Reik Egin-en miaketan atzemandako materialen erabilera ez bidezkoa
egon zitekeela ohartarazi zuen. Reik zituen susmoak egia bihurtu dira.



